
Ed. 686. Nefndarálit [137. mál]
um frv. til I. um bústofnslánasjóð.

Frá minni hl. landbúnaðarnefndar.

Daglega eru í dagblöðum auglýstar jarðir til sölu. Þessar auglýsingar sýna það,
að margur bóndinn hefur hug á að hætta búskap, ef þess væri kostur, að einhver
hefði möguleika :í og vildi kaupa jörð, bústofn og vélar. Það mun láta nærri hér á
landi, að um 200 ábúendaskipti eigi sér stað á ári hverju.

Frv. það, sem hér um ræðir, er flutt af brýnni nauðsyn þess að greiða götu
þeirra, sem eru að hefja búskap, og líka til þess að bæta aðstöðu þeirra bænda, sem
þurfa að auka bústofn sinn og kaupa vélar til búrekstrar.

Kostnaður við bústofnsmyndun í sveit er orðinn mikill og fer ört hækkandi
með hverju árinu, sem liður. Nú þýðir ekki að tala um tugi eða hundruð þúsunda
i þessum efnum, þar sem sómasamlegt bú, sem á að veita meðalfjölskyldu lífsvíður-
væri, kostar eigi undir milljón króna.

Búnaðarfélag Islands og Stéttarsamband bænda hafa margskorað á opinbera
aðila að veita meiri stuðning við frumbýlinga en nú er, en án árangurs. Vart mun
það öllu lengur geta dregizt að aðhafast ekki neitt í þessum efnum. nema þjóðin
biði mikið tjón af siðar meir. Það mun því farsælt landi og þjóð, að Alþingi sam-
þykki frv. þetta um bústofnslánasjóð, þar sem það gerir ráð fyrir þvi að lána bæði
frumhýlíngum og öðrum bændum, sem þess þurfa, til bústofnsaukningar og véla-
kaupa.

Frv. þetta, ef að lögum verður, ásamt frv. okkar framsóknarmanna um að efla
veðdeild Búnaðarbanka Íslands til stórra muna frá því, sem nú er, mun lyfta undir
það, að ungt fólk treysti sér betur til að hefja lífsstarf sitt í blómlegum sveitum
þessa lands en nú hefur verið um skeið.

Við leggjum til, að frv. þetta verði samþykkt.

Alþingi, 30. april 1966.

Ásgeir Bjarnason,
frsm.

